 ЌОНУНИ ЉУМЊУРИИ ТОЉИКИСТОН

Дар бораи њимоя ва дастгирии давлатии соњибкорї дар Љумњурии Тољикистон

(АМОЉТ с. 2002, №4, ќ.1, мод.293; с.2005, №7, мод.400; 2007, №5, мод.364; с.2008, №12, ќ.2, мод.997; с.2010, №12, м.817; с.2011, №3, м.168)

Ќонуни мазкур  ќоидањои умумии њимоя ва  дастгирии давлатї, инкишофи озоди соњибкориро дар Љумњурии Тољикистон муайян намуда, шаклу усулњои њавасмандгардонию танзими давлатии фаъолияти субъектњои соњибкориро муќаррар менамояд.

БОБИ 1. ЌОИДАЊОИ УМУМЇ

Моддаи 1. Маќсади  Ќонун

Маќсади Ќонуни мазкур аз амалї гардонидани њуќуќњои озодона истифодабарии ќобилияту амволи худ барои фаъолияти  соњибкорие иборат мебошад, ки онро Конститутсияи (Сарќонуни) Љумњурии Тољикистон ва дигар ќонунњо муќаррар кардаанд.

Моддаи 2. Доираи  татбиќи  Ќонун

Ќонуни мазкур дар тамоми ќаламрави  Љумњурии Тољикистон нисбати њамаи субъектњои соњибкорї, сарфи назар аз матлабу маќсади фаъолияти онњо, шаклњои ташкилию њуќуќї ва моликияташон амал мекунад.

Моддаи 3. Ќонунунгузорї дар бораи  њимоя ва дастгирии давлатии соњибкорї дар Љумњурии  Тољикистон  

Ќонунгузории Љумњурии Тољикистон дар бораи њимоя ва дастгирии давлатии соњибкорї дар Љумњурии Тољикистон ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрию њуќуќии Љумњурии Тољикистон, инчунин аз  санадњои њуќуќии байналмилалї, ки Љумњурии Тољикистон  эътироф намудааст, иборат мебошад.

Моддаи 4. Мафњумњои асосї ва истилоњоте, ки дар Ќонуни мазкур истифода мешаванд

Соњибкорї–фаъолияти мустаќилона ба таваккали худ амалишавандаи шахсони ба чунин сифат бо тартиби муќарарнамудаи ќонун баќайдгирифташудае мебошад, ки барои мунтазам ба даст даровардани фоида аз истифодаи молу мулк, истењсол, фурўши мол, иљрои кор ё  хизматрасонї равона карда шудааст. 

Иљозатнома (литсензия)  - њуљљатест, ки  барои амалї гардонидани намуди муайяни фаъолият ба мўњлати дар он зикргардида аз тарафи маќоми ваколатдор ба шахси њуќуќї ё соњибкори инфиродї дода мешавад.

Бандњои дуюм ва чоруми моддаи 4 хориљ карда шаванд. (кљт 29.12.10 №658)
Моддаи 5. Салоњияти Њукумати Љумњурии Тољикистон ва маќомоти мањаллии њокимияти давлатї (ќљт. 25.03.2011 №701)  

Салоњияти Њукумати Љумњурии Тољикистон аз инњо иборат аст:

-муаяйн кардани принсипњои умумї, самтњои афзалиятнок ва тарзњои њимояву дастгирии давлатии соњибкорї;

-муќаррар намудани тартиби таъсиси маќомоти њокимияти давлатї ва ташкили фаъолияти онњо дар соњаи њимоя ва дастгирии давлатии соњибкорї;

-тартиб додан ва амалї гардонидани барномањои давлатии равнаќу ривољи соњибкорие, ки аз њисоби буљет ва фондњои махсуси давлатї маблаѓгузорї карда мешаванд;

- пешнињоди таклифњо оиди  имтиёзњо барои субъекти соњибкорї аз рўи андози давлатї ва дигар пардохтњо ба буљети давлатї.     

Маќомоти мањаллии њокимияти давлатї  тамоми масъалањоро дар соњаи њимояву дастгирии соњибкорї мутобиќи салоњияти худ њаллу фасл намуда, аз љумла барои њимояву дастгирии соњибкорї аз њисоби буљети мањаллї тадбирњои иловагї меандешанд. (ќљт. 25.03.2011 №701)  

Моддаи 6.  Шаклњо ва намудњои фаъолияти соњибкорї

Њама гуна шаклњои соњибкории дар ќонунњои амалкунандаи Љумњурии Тољикистон  пешбинигардида аз тарафи давлат эътироф ва иљозат дода мешаванд.

Соњибкорї дар доирањои муќаррарнамудаи ќонунњо бо таври зайл  амалї мегардад:

- бо истифодаи мењнати кироя;

- бе истифодаи мењнати кироя;

- бо таъсиси шахси њуќуќї;

- бе таъсиси шахси њуќуќї.

Соњибкорї метавонад дар шаклњои зерин амалї шавад:

соњибкории инфиродї – фаъолияти мустаќилонаи шахси воќеие мебошад, ки бидуни таъсиси шахси њуќуќї аз номи худ  ва таваккалона бо масъулияти  амволии худ, ба гирифтани фоида (даромад) равона карда шудааст;

соњибкории шахси њуќуќї-фаъолияти мустаќили ба таваккали худ амалишавандаи ташкилотест, ки барои мунтазам ба даст даровардани фоида аз истифодаи молу мулк, фурўши мол, истењсол, иљрои кор ё хизматрасонї равона карда шудааст.   

Њамаи субъектњо дар  амалї намудани фаъолияти соњибкорї њуќуќи баробар доранд.

Фаъолияти соњибкорї ба намудњои зерин таќсим мешавад:

1) соњибкории хурд;

2) соњибкории миёна. (ќљт аз 25.07.05 №98) 
3) соњибкории калон. (ќљт 12.05.07, №259)
Моддаи 7. Субъектњои фаъолияти соњибкорї

Ба субъектњои фаъолияти соњибкорї дар Љумњурии Тољикистон  дохил  шуда метавонанд:

- шахси воќеъї, яъне шањрвандони Тољикистон, хориљї ва шахсони бешањрванд; 

-  шахси њуќуќї- ташкилотњои тиљоратї ва ѓайри тиљоратї, инчунин ташкилотњои хориљие, ки ба фаъолияти соњибкорї машѓуланд. 
Моддаи 71. Субъектњои соњибкории хурд

Ба субъектњои соњибкории хурд соњибкорони инфиродї ва шахсони њуќуќии ба фаъолияти соњибкорї машѓуле дохил мешаванд, ки дар сармояи оинномавии онњо њиссаи иштироки давлат аз 25 фоиз зиёд намебошад ва ба меъёрњои зерин мутобиќ аст:

- андозаи даромади умумии онњо дар аввали соли андоз бе назардошти андоз аз арзиши иловашуда ва андоз аз савдои чакана аз њадди чоркаратаи муќаррарнамудаи моддаи 202 Кодекси андози Љумњурии Тољикистон зиёд набошад; (ќљт. 25.03.2011 №701)  
- шумораи миёнаи кормандон дар давраи соли таќвимї на зиёдтар аз 30 нафар, барои истењсолкунандагони мањсулоти кишоварзї то 50 нафар мебошад.

Ба субъетњои соњибкории хурд соњибкорони инфиродї ва шахсони њуќуќие, ки ба фаъолияти зерин машѓул мебошанд, дохил карда намешаванд:

- истењсоли молњои зераксизї;

- тањвили алюминийи аввалия;

- фаъолият дар соњаи истифодабарии ќаъри замин;

- фаъолияти бонкї (ё барои машѓул шудан бо намудњои алоњидаи амалиёти бонкї) ва суѓуртавї;

- фаъолияти вобаста ба идоракунии фондњои инвеститсионї;

- фаъолияти касбї дар бозори коѓазњои ќиматнок.

Дар њолати зиёд шудани яке аз меъёрњои пешбининамудаи моддаи мазкур имтиёзњои барои субъектњои соњибкории хурд муайянкардаи ќонунгузорї ба субъектњои соњибкории хурд татбиќ карда намешаванд. (ќљт 12.05.07, №259)

Моддаи 72. Субъектњои соњибкории миёна ва калон

Ба субъектњои соњибкории миёна соњибкорони инфиродї ва шахсони њуќуќие, ки мутобиќи меъёрњои зерин ба фаъолияти соњибкорї машѓул мебошанд, дохил мешаванд:

- агар андозаи даромади умумии онњо дар аввали соли андоз бе дарназардошти андоз аз арзиши иловашуда ва андоз аз савдои чакана аз њадди чоркаратаи муќаррарнамудаи моддаи 202 Кодекси андози Љумњурии Тољикистон аз 15 миллион сомонї зиёд набошад; (ќљт. 25.03.2011 №701)  
- агар шумораи миёнаи кормандон дар давраи соли таќвимї аз 30 то 100 нафар, вале барои истењсолкунандагони мањсулоти кишоварзї аз 50 то 200 нафар бошад.

Субъектњои соњибкории калон соњибкорони  инфиродї ва шахсони њуќуќие эътироф карда мешаванд, ки яке аз меъёрњои фаъолияти онњо аз њадди нињоии меъёрњои муќаррарнамудаи ќисми якуми моддаи мазкур зиёд бошад.

Шумораи миёнаи солонаи кормандони субъектњои соњибкорї мутобиќи дастурамали тасдиќнамудаи маќоми ваколатдори омори давлатї муайян карда мешавад. (ќљт 12.05.07, №259)

БОБИ 2. БАЌАЙДГИРИИ ДАВЛАТИИ СУБЪЕКТИ ФАЪОЛИЯТИ СОЊИБКОРЇ 

Моддаи 8. Асосњои умумии баќайдгирии давлатии субъекти фаъолияти соњибкорї

Субъекти фаъолияти  соњибкорї бо тартиби муќаррарнамудаи Ќонуни Љумњурии Тољикистон «Дар бораи баќайдгирии давлатии шахсони њуќуќї ва соњибкорони инфиродї» ба ќайди давлатї гирифта мешавад. . (кљт 29.12.10 №658)
Маќомоти ваколатдори Њукумати Љумњурии Тољикистон, инчунин маќомоти иљроияи мањаллии њокимияти давлатї њуќуќ  надоранд њангоми  баќайдгирии давлатии субъекти њама намудњои соњибкорї нисбат ба шартњои муќаррарнамудаи ќонунњо ва санадњои дигари меъёриву њуќуќии Љумњурии Тољикистон шартњои иловагї гузоранд. (кљт 29.12.10 №658)
Рад кардани баќайдгирии  давлатии субъекти фаъолияти соњибкорї танњо дар њолатњои ба талаботи муќаррарнамудаи санадњои меъёрию њуќуќї мувофиќ набудани фењристи њуљљатњои пешнињодшуда ва маълумоти дар онњо овардашуда мумкин аст.

Ѓайриќонунї рад намудан ё худ саркашї кардан аз баќайдгирии давлатии субъекти  фаъолияти соњибкорї тибќи санадњои меъёрию њуќуќии Љумњурии Тољикистон   боиси љавобгарї мегардад.

Моддањои  9 ва 10 хориљ карда шаванд.  (кљт 29.12.10 №658) 

Моддаи 11. Ќатъи  фаъолияти соњибкорї

Фаъолияти соњибкорї дар њолатњои зерин метавонад ќатъ ёбад:

- бо ќарори муассисони он ё маќоми шахси њуќуќие, ки мутобиќи њуљљатњои таъсисотї чунин ваколат дорад, аз љумла бо сабаби  гузаштани мўњлате, ки шахси њуќуќї барои он таъсис шуда буд, ноил шудан ба маќсадњои таъсиси он, ё аз љониби суд беэътибор дониста шудани баќайдгирии шахси њуќуќї бо сабаби роњ додан ба ќонунвайронкунї њангоми таъсиси он; 

- бо ќарори суд дар сурати бидуни иљозатнома (литсензия) фаъолият кардан, дигар ќонунвайронкунињо, ё дар сурати татбиќи мунтазами фаъолияте, ки хилофи маќсадњои оинномавии шахси њуќуќї мебошад;  

- дар њолати гузаштани мўњлати эътибори иљозатнома (литсензия) ё патент; 

-  бо сабаби муфлис эътироф шудан.

Талаби ќатъ ёфтани фаъолияти соњибкориро тибќи асосњои дар њамин модда зикргардида маќоми ваколатдори давлатї метавонад ба суд пешнињод намояд.

Бо ќарори суд мумкин аст вазифаи барњам додани шахси њуќуќї ба зиммаи муассисони он ё маќоми дар асоси њуљљатњои таъсиси шахси њуќуќї бо барњамдињии он ваколатдошта гузошта шавад.

Шахси њуќуќие, ки ташкилоти тиљоратї аст ва чун кооперативи матлубот  ё фонди љамъиятї фаъолият мекунад, бо сабаби муфлис эътироф шудан мутобиќи санадњои меъёрию њуќуќии Љумњурии Тољикистон  барњам дода мешавад.

Муќаррароти бо сабаби муфлисшавї барњам додани шахси њуќуќї ба муассисањо дахл надорад.  

Дар мавриди ќатъ ёфтани фаъолияти соњибкорї, шахси њуќуќї вазифадор аст, мувофиќи талаботи санадњои меъёрию њуќуќии Љумњурии Тољикистон љараёни барњамдињиро гузарад.

БОБИ 3. ФАЪОЛИЯТИ ХОЉАГИДОРИИ  СОЊИБКОР

Моддаи 12. Баамалбарории фаъолияти хољагидории соњибкор

Соњибкор метавонад њамагуна фаъолияти хољагидориро мувофиќи њуљљатњои таъсисї ба амал барорад, агар онњоро ќонунгузории Љумњурии Тољикистон манъ накарда бошад.

Соњибкор молњои (корњои, хизматрасонињои) истењсолнамуда ва ба дастовардаашро мустаќилона ба муомилот мебарорад. 

Супоришњои давлатиро соњибкор дар асоси шартнома иљро мекунад.

Моддаи 13. Самтњои фаъолияти соњибкорї

Соњибкор бо назардошти манфиатњои худ ва љомеа фаъолияти хешро бояд бо самтњои зерин сафарбар намояд:

- бо маќсади кам кардани бекорї ва баланд бардоштани сатњи зиндагии мардум барои ба вуљуд овардани љойњои иловагии корї дар саноат, сохтмон, хољагии ќишлоќ ва  дигар соњањо,  махсусан соњаи хизматрасонї тадбирњо андешад;

- ба кори ташкили истењсолот, махсусан оид ба коркарди мањсулоти хољагии ќишлоќ, сохтмон ва ба бозори дохилию хориљї баровардани он чорањои зарурї бинад;

-меъёрњои амалкунандаи экологї, њифзи муњити зист, њолати санитарї, саломатии ањолї, техникаи бехатарї ва стандартњоро риоя намояд;

- ба молњои истењсоли хориљї бо назардошти афзалиятњои нисбии мамлакат ва истифодаи самараноки захирањои табии мањаллї раќобат ба вуљуд оварад;

- аз дастовардњои навини илму техникаи љањонї, омўзиши дигар забонњо, истифодаи усулњои њозиразамони маркетинг, менељмент, инчунин татбиќи технологияи навтарин воќиф бошад.

Моддаи 14. Мањдудкунии дахолати маќомоти њокимияти давлатї ба фаъолияти соњибкорї 

Ба маќомоти њокимияти давлатї ва идоракунї корњои зайл манъ аст:

- ба соњибкорон додани дастур дар бораи тањвили мол (иљрои кор, хизматрасонї) ба истеъмолкунандагони муайян; 
- муќаррар намудани нархњо ба молњои (корњои, хизматрасонињои) фурўхташавандаи соњибкорон аз љумла бо роњи муќаррар намудани андозаи нархи фурўш ё дараљаи баландтарини даромаднокї, ѓайр аз њолатњои дар ќонун пешбинишуда.

Моддаи 15 . Тартиби пешнињод кардани њисобот

Субъекти соњибкорї мутобиќи тартибу мўњлати дар санадњои љории меъёрию њуќуќї пешбинишуда њисоботи заруриро оид ба омор, муњосиба, андозсупорї ва дигар њисоботдињиро ба маќомоти дахлдори давлатї  амалї мегардонад ва пешнињод менамояд.

Моддаи 16. Имтиёзњо њангоми андозбандии  субъекти соњибкорї

Дар мавридњое, ки пешнињоди имтиёзњои иловагї оид ба андозу бољњо нисбати субъекти фаъолияти соњибкорї,  сохторњои ёрирасони онњо (фондњои рушди соњибкорї, ширкатњои сармоягузорї ва соњибкорї) талаб карда мешавад, њисоббаробаркунињои дахлдори даромад  ва зарари давлатї аз ин корњо амалї гардонида  мешавад.

Чунин њисоббаробаркунии асоснок доир ба дастгирии соњибкорї барои даровардани таѓйирот ба ќонунгузории љории андоз асос шуда метавонад.

Моддаи 17. Њуќуќњои субъекти  фаъолияти соњибкорї

Субъекти  фаъолияти соњибкорї њуќуќ дорад:

- њамагуна корхонаю ташкилотеро, ки хилофи санадњои меъёрию њуќуќии Љумњурии Тољикистон  намебошанд, таъсис дињад; 

- пурра ё ќисман аз амволи корхонањои давлатї ва корхонањое, ки ба шаклњои дигари моликият алоќаманданд, тибќи тартиботи муќаррарнамудаи Њукумати Љумњурии Тољикистон истифода барад, ё ба он соњиб шавад; 

- бо амволи худ ва амволи бо роњи ќонунї ба даст овардааш, дар фаъолияти субъектњои соњибкории хољагидори дигар иштирок намояд;

- дар асоси шартнома аз амволи шахсони њуќуќї, шањрвандон ва шахсони бешањрванд истифода барад;

- њар миќдор кормандонро дар асоси  шартнома киро намояд ва аз кор љавоб дињад;

- намудњо, системањо, њаљми музди мењнат ва дигар намудњои даромади коргарони кирояро  муќаррар намояд; 

- барномаи фаъолияти хољагиро тартиб дињад, тањвилдињандагон ва истеъмолкунандагони мањсулоти (корњои, хизматрасонињои) истењсолиро интихоб намояд, барои эњтиёљи давлат корњо, хизматрасонињоро дар асоси шартнома ба анљом расонад;

- нарх, арзиш ва тарифњои молњои (корњои, хизматрасонињои) фурўхташавандаро, ба истиснои њолатњое, ки дар санадњои меъёрию њуќуќии Љумњурии Тољикистон  дар бораи фаъолияти зиддиинњисорї пешбинї шудаанд, мустаќилона муќаррар намояд;

- њисобњои бонкї кушояд, њар гуна амалњои њисобу китоб, ќарздињї ва пули наќдиро анљом дињад;

- фоида (даромад) аз фаъолияти соњибкориро, ки баъди пардохти андозњо ва пардохтњои дигари њатмї боќї мондааст, озодона ихтиёрдорї намояд;

- бо тартиби муќаррарнамудаи санадњои меъёрию њуќуќии Љумњурии Тољикистон аз системаи давлатии таъминоти иљтимої ва суѓуртаи иљтимої истифода барад;   

- њар гуна даромади аз рўи њаљм номањдуд гирад;

- бо тартиби муќарраршуда аз болои амал ва ё беамалии  маќомоти давлатї ва дигар маќомот, инчунин аз шахсони мансабдоре, ки њуќуќњо ва манфиатњои ќонунии онро поймол месозанд, аз чумла оид ба масъалањои вобаста ба санљиши фаъолияти онњо шикоят намояд; (ќљт 12.05.07, №259)  

- бо тартиби барои шахсони њуќуќї муќаррарнамудаи санадњои меъёрию њуќуќї њамчун иштирокчии робитањои берунии иќтисодї амалиёти  асъориро  ба амал барорад.

- ба дигар амалњои вобаста ба фаъолияти соњибкорї машѓул шавад, ба шарте, ки ин амалиёт хилофи санадњои меъёрию њуќуќии   Љумњурии Тољикистон набошад;

Нисбати ќарори мањдуд намудани њуќуќ ба суд шикоят кардан мумкин аст.  

Дар мавриди хусусигардонии иншоотњои сохтмонї (њамчунин сохтмонњои нотамом), ба ин объектњо њуќуќдор шудани  соњибкор бо  тартиби муќаррарнамудаи санадњои меъёрию њуќуќии Љумњурии Тољикистон, ин объектњо бо истифодаи доимии ќитъаи замине, ки ин нуќтањо дар он  љойгиранд, ба ихтиёри соњибкор мегузарад.

Фаъолияти соњибкории инфиродї, ки тибќи тартиби муќарраршуда ба ќайд гирифта шудааст, ба собиќаи корї ворид карда мешавад.

Тартиби бањисобгирии собиќаи корї ва пешбурди дафтарчаи мењнатии соњибкори инфиродиро Њукумати Љумњурии Тољикистон  муќаррар  мекунад. 

Моддаи 18. Ўњдадорињои  субъекти фаъолияти  соњибкорї

Соњибкор ўњдадор аст, ки:

- мутобиќи ќонунгузории мењнат бо шањрвандоне, ки онњоро ба сифати коргари кироя ба кор мегирад, шартнома (ќарордод) ва њамчунин бо талаби коллективњои мењнатї шартномаи коллективї бандад;

- барои муттањидшавии коргарони кироя ба иттифоќњои касаба ва маќомоти дигари намояндагии онњо бо маќсади њимояи манфиатњои иљтимої-иќтисодии худ монеъ нашавад;

- ба коргарони кироя на камтар аз андозаи њадди аќали муќаррарнамудаи санадњои меъёрию  њуќуќии Љумњурии Тољикистон маош дињад;

- оид ба таъмини њифзи мењнат, бехатарии экологї, санитарї ва  техникаи бехатарї, тозагиву бењдошти истењсолот, инчунин болоравии иќтисодиёт дар асоси ќоидаву меъёрњои љорї тадбирњо андешад;

- пардохти сариваќтии андозњо ва дигар ўњдадорињои молиявии худро дар назди давлат ба иљро расонад;

- дар бораи муфлисшавии худ ва имконнопазир будани адои ўњдадорињо дар назди ќарздињандагон арз намояд; 

- барои фаъолият   дар соњањое, ки тибќи санадњои меъёрию њуќуќии Љумњурии Тољикистон иљозатнома (литсензия) талаб карда мешавад, иљозатнома (литсензия) гирад;

- талабњои дигари дар ќонунгузории Љумњурии Тољикистон пешбинигардидаро риоя намояд.

Моддаи 19.  Иљозатномадињї  ба баъзе намудњои  фаъолияти соњибкорї 

Иљозатномадињї ба баъзе намудњои фаъолияти соњибкорї мутобиќи Ќонуни Љумњурии Тољикистон «Дар бораи иљозатномадињї ба баъзе намудњои фаъолият» амалї карда мешавад. (кљт 29.12.10 №658)
Моддаи 20. Нархгузории молњои истењсолнамудаи субъекти фаъолияти соњибкорї

Субъекти фаъолияти соњибкорї моли (кори, хизматрасонии) худро, чї истењсоли худї ва чї моли аз дигар љой харидаашро бо нархи (арзиши, тарифи) мустаќилона муќаррарнамудаи худ ё бо нархи шартномавї мефурўшад.

Муќаррар кардани нархи давлатии мол бо маќсади роњ надодан ба баландшавии инњисории нархи он бо тартиби пешбининамудаи ќонугузории зиддиинњисорї ба амал бароварда мешавад.

Моддаи 21. Санљиши фаъолияти субъекти соњибкорї

Санљиши фаъолияти молиявию хољагдории субъекти  фаъолияти соњибкорї (шахсони воќеї ва њуќуќї) тибќи шартномаи байни соњибкор ва ташкилоти аудиторї сурат мегирад.

Мутобиќи талаботи маќомоти андоз њангоми пешнињод намудани њисобот соњибкор метавонад хулосаи аудиториро истифода барад.

Талаб  кардани маълумоти бонкї оиди муомилоти бонкии субъекти фаъолияти соњибкорї, суратњисобњо ва маблаѓњо танњо тибќи ќонунгузорї дар бораи фаъолияти бонкї сурат гирифта метавонад. (ќљт 12.05.07, №259); (ќљт. 25.03.2011 №701)  
Санљиши фаъолияти субъектњои соњибкорї мутобиќи Ќонуни Љумњурии Тољикистон «Дар бораи санљиши фаъолияти субъектњои хољагидор дар Љумњурии Тољикистон» амалї карда мешавад. (ќљт 12.05.07, №259)
Ќисмњои панљум, шашум, њафтум ва њаштум хориљ карда шаванд. (ќљт 12.05.07, №259)

БОБИ 4. ЊИМОЯ ВА ДАСТГИРИИ ДАВЛАТИИ СОЊИБКОРЇ

Моддаи 22. Њимояи њуќуќ ва манфиатњои ќонунии субъекти фаъолияти соњибкорї

Давлат фаъолияти озоди иќтисодї, соњибкорї, баробарњуќуќї ва њифзи њуќуќии њамаи шаклњои моликият, аз љумла моликияти хусусиро кафолат медињад.

Давлат набояд монеаи фаъолияти субъекти соњибкорї шавад. 

Шањрвандони хориљї  ва шахсони њуќуќии давлатњои хориљї, инчунин шахсони бешањрванд чун шањрвандон ва шахсони њуќуќии Љумњурии Тољикистон,  ѓайр аз њолатњои муќаррарнамудаи ќонунгузории  Љумњурии Тољикистон,  њуќуќу масъулияти баробар доранд. 

Њуќуќ ва манфиатњои ќонунии соњибкор бо роњњои зерин њимоя карда мешаванд:

-имконияти озодона анљом додани њамаи намудњои  фаъолияти соњибкорї тибќи тартиби муайяншуда ба ѓайр аз намудњои фаъолияте, ки дар асоси  иљозатнома (литсензия) анљом  дода мешаванд;

-тартиби соддакардашудаи баќайдгирии субъекти  соњибкорї;

-бо санадњои меъёрию њуќуќї мањдуд кардани санљиши фаъолияти соњибкорї, ки аз тарафи маќомоти давлатї ба амал бароварда мешаванд;

-шикоят кардан ба суд аз болои амал ё беамалии мансабдорони маќомоти давлатї, ки њуќуќ ва манфиатњои ќонунии субъекти фаъолияти соњибкориро  халалдор мекунанд;

-танњо бо санадњои меъёрию њуќуќї муќаррар кардани номгўи корњое (хизматрасонињое, молњое), ки барои соњибкорї манъ ё мањдуд шудаанд;

-бо дигар воситањое, ки санадњои меъёрию њуќуќии  Љумњурии Тољикистон пешбинї намудааст.

Маќомоти ваколатдори Њукумати Љумњурии Тољикистон  оид ба масъалањои соњибкорї дорои њуќуќи дар маќомоти судї, маќомоти њокимияти иљроия ва маќомоти дигари давлатї њимоя кардани манфиату њуќуќњои субъекти соњибкорї мебошад.

Маќомоти ваколатдор дар бораи њуќуќвайронкунињое, ки нисбати субъекти фаъолияти соњибкорї роњ дода мешаванд, дар бораи тамоюли рушди соњибкорї сариваќт ба маќомоти дахлдор маълумот медињад, таљрибаи фаъолияти сохторњои соњибкориро љамъбаст мекунад.

Маќомоти мазкур аз тарафи маќомоти нозир дар китоби санљишњо дуруст ќайд намудани санљишњои субъекти соњибкориро назорат мекунад. Њангоми зарурат дар назди маќомоти дахлдор масъалаи ба љавобгарї кашидани шахсони гунањкорро мегузорад.

Ба ѓайр аз масъалањои дар Ќонуни мазкур ва ќонунгузории Љумњурии Тољикистон  пешбинишуда, дахолат ба корњои дохилии субъекти фаъолияти соњибкорї манъ мебошад.

Моддаи 23. Дастгирии давлатии фаъолияти соњибкорї 
Дастгирии давлатии њама намуди фаъолияти соњибкорї  дар Љумњурии Тољикистон  аз тарафи давлат дар шахси маќомоти ваколатдор тибќи салоњияти онњо ва  маќомоти мањаллии њокимияти давлатї, дар њалли масъалањои иттилоотї, ташкилї-њуќуќї, молиявию ќарздињї, моддию техникии соњибкорї, ки Ќонуни мазкур пешбинї намудааст, ба амал бароварда мешавад. (ќљт. 25.03.2011 №701)  
Дастгирии давлатии соњибкорї дар самтњои зерин амалї мегардад:

- такмили базаи меъёрию њуќуќї ва ќонунгузорї барои инкишофи соњибкорї дар Љумњурии Тољикистон;

- фароњам овардани шартњои имтиёзноке, ки онро Њукумати Љумњурии Тољикистон  лозим мешуморад;

- ташкил кардани шароити мусоиди андозбандї, гумрукї ва сармоягузорї;

- барќарор намудани тартиби соддакардашудаи андозбандї, баќайдгирии соњибкорї, иљозатномадињї ва ё патент ба фаъолияти онњо, сертификатсиякунонии мањсулоти истењсол ва ё воридкардаи онњо ва  пешнињоди њисоботи оморию  муњосибї;

- додани ќитъаи замин ва амволи давлатї бо шарту тартиби соддакардашуда;

- дастгирии фаъолияти берунии иќтисодии соњибкорї инчунин мусоидат ба пешрафти алоќаи тиљоратї, илмї-техникї, истењсолї ва иттилоотии онњо бо давлатњои хориљї;

- мусоидат ба ташкили фондњои дастгирии фаъолияти соњибкорї;
- фароњам овардани шароити мусоид барои фаъолияти шарикии амалї байни бахшњои давлатї ва хусусї ва таъмини муколамаи баробарњуќуќи онњо бо роњи таъсис додани шўроњои машваратї доир ба рушди соњибкорї дар сатњи љумњуриявї ва мањалњо, таъмини њисоботдињии онњо;

- мусоидат ба рушди соњибкории инноватсионї, аз љумла тавассути муќаррар намудани низоми махсуси ташкилию њуќуќї дар минтаќањои озоди иќтисодї ва паркњои технологї;

- љорї намудани барномањои магистрии идоракунии соњибкорї дар муассисањои тањсилоти олии касбї бо маќсади тайёр намудани соњибкорони касбии дорои дониши муосири иќтисодї ва њуќуќї;

-такмили донишу малакаи касбии субъектњои соњибкории хурд бо роњи ташкили машварат ё курсњои кўтоњмуддат дар соњањои маъориф, молия, омор ва андоз тибќи барномањои таълимии маќомоти ваколатдори давлатии дастгирии соњибкорї;

- фароњам овардани шароити мусоид бањри рушди фарњанги андозсупорї, таблиѓи ѓояњои соњибкорї ва њавасмандгардонии соњибкорони пешсаф;

- дар заминаи мониторинги рейтинги байналмилалии муњити соњибкорї муайян намудани роњњои минбаъдаи инкишофи бахши хусусї дар мамлакат. (ќљт. 25.03.2011 №701)  
Моддаи 24. Барномањои давлатии дастгирии фаъолияти соњибкорї 

Њукумати Љумњурии Тољикистон њар сол њангоми тањияи лоињаи буљети давлатї дар он њаљми маблаѓгузорињои буљетиро, ки барои амалигардонии барномањои давлатии дастгирии соњибкорї људо карда мешаванд, алоњида пешбинї мекунад.

Маќомоти ваколатдори давлатї ва маќомоти иљроияи мањаллии њокимияти давлатї, мутобиќи њаљми маблаѓгузорињои буљетии људокардашуда, чорањои аниќ ва барномањои маќсадноки дастгирии соњибкориро тањия мекунанд. (ќљт. 25.03.2011 №701)  
Барномањои давлатии дастгирии фаъолияти соњибкорї бо тартиби муќарраркардаи Њукумати Љумњурии Тољикистон  тањия мешаванд ва онњо бояд ба радифи барномањои давлатї бо назардошти њамаи самтњои фаъолияти соњибкорї ва мусоидат ба шуѓли ањолї, татбиќи сиёсати муњољират, њалли проблемањои экологї, инчунин барњамдињии оќибатњои вазъиятњои фавќулодда дохил шаванд. 

Моддаи 25. Суѓуртаи давлатии субъекти соњибкорї

Суѓуртаи давлатии фаъолият ва амволи субъекти фаъолияти соњибкорї тибќи тартиби муќаррнамудаи санадњои меъёрию њуќуќии Љумњурии Тољикистон  амалї мегардад.

Моддаи 26. Дастгирии давлатии субъекти фаъолияти соњибкорї дар соњаи иттилоотї

Маќомоти ваколатдори давлатї ва идорањое, ки барои ташаккул ва истифодаи манбаъњои давлатии иттилоот масъуланд, барои ба субъекти фаъолияти соњибкорї фавран ва пурра пешнињод намудани иттилооти иќтисодї, њуќуќї, оморї, истењсолию техникї ва дигар иттилоотњо дар асоси шартнома амал мекунанд.

Барои надодани иттилооти дастраси умум аз манбаъњои  давлатии иттилоот ба суд шикоят кардан мумкин аст.

Моддаи 27. Дастгирии фаъолияти иќтисодии хориљии субъекти  фаъолияти соњибкорї

Маќомоти давлатї ва ташкилотњои љамъиятї бо маќсади дастгирии соњибкорї чорањоро барои васеъ намудани иштироки њама шаклњои соњибкорї дар муомилоти содиротию воридотї, намоишу ярмаркањои байналхалќї, татбиќи барномањо ва лоињањои фаъолияти иќтисодии хориљї ба амал мебароранд.
БОБИ 5.  «Хориљ карда шуд» «ќљт 31.12.08 №463»
БОБИ 6. ЉАВОБГАРЇ БАРОИ МОНЕАИ  

ЃАЙРИЌОНУНЇ БА ФАЪОЛИЯТИ СОЊИБКОРЇ

Моддаи 30. Асосњои умумї ва љавобгарї барои монеаи ѓайриќонунї ба фаъолияти соњибкорї

Амали маќомоти давлатї ё шахсони мансабдори он, ки боиси имконнопазирии анљомдињии фаъолияти озоди соњибкорї, мањдудияти њаљми вай, пањн намудани соњањои шаклњои алоњидаи он ва дигар соњањои соњибкорї мешаванд, чунин маќомот ва шахсони мансабдор тибќи ќонунгузории Љумњурии Тољикистон ба  љавобгарї кашида мешаванд.

Тамоми зарарњои дар натиљаи монеаи ѓайриќонунї ба фаъолияти соњибкории субъекти хољагидорї расонидашуда, аз рўи даъвои субъекти номбурда ба пуррагї, аз љумла даромадњои гирифтанашуда, аз њисоби маблаѓњои буљети дахлдор бо тариќи судї љуброн карда мешаванд.

Моддаи 31. Масъулият барои вайрон кардани тартиби муќарраршудаи санљиши  фаъолияти соњибкорї

Дар њолати аз тарафи маќомоти давлатї ё шахсони мансабдори он вайрон шудани тартиботи муќарраршудаи санљиши  соњибкорї (дар мавридњои набудани зарурати гирифтани њуљљатњо, барўйхатгирии арзишњои моддї, боздоштани истењсолот, тартиб додани маълумотњо ва баёнотњои иловагї, пешнињод намудани дархостњои беасос ва дигар мавридњо) ба њаљми зарарњое, ки бояд љуброн шаванд, маблаѓи подошпулињо ба кормандони корхона барои тайёр кардани маводи санљиш, музди мењнат барои ваќти маљбуран бозистодани истењсолот, фурсати мусоиди аз даст рафта, ки дар ин вакт сўбъекти хољагидор њангоми фурўши молњо (корњо, хизматрасонињо) метавонист даромад ба даст орад, дохил шуда метавонанд.
Моддаи 32. Љавобгарї барои вайрон кардани Ќонуни  мазкур 

Шахсони воќеї ва њуќуќї барои вайрон кардани Ќонуни мазкур тибќи ќонунгузории Љумњурии Тољикистон  ба љавобгарї кашида мешаванд.

Моддаи 33.  Мавриди амал ќарор додани Ќонуни мазкур  

Ќонуни мазкур пас аз интишори расмиаш мавриди амал ќарор дода шавад.

